
ᑲᑭᒋ ᒪᓂᓭᐠ ᑫᑯᐣ ᑫᐏᒋ ᐊᒍᓂᑲᑌᑭᐣ ᒪᒋᓭᐏᓇᐣ

 
 

ᒪᒋᐸᐦᐃᐍᐏᓂᐠ

ᒪᒋᐸᐦᐃᐍᔭᐣ ᐃᒪ ᑭᐘᑲᐦᐃᑲᓂᐠ ᐃᐍ ᐅᒋ ᑲᑭᒋᓭᐠ ᑫᑯᐣ

ᑭᒋᓀᐣᑕᑿᐣ ᒋᒪᒥᑐᓀᐣᑕᒪᐣ ᐊᐣ ᑫᔭᐱᒋ ᐸᐸᔑ ᒪᒋᐸᓂᐦᐅᔭᐸᐣ ᐃᒪ ᑭᑲᐯᔓᐏᓂᐠ ᑭᐡᐱᐣ ᐃᓯᓭᐠ

ᑭᒋᑫᑯᐣ ᑐᑲᐣ ᐘᑲᐦᐃᑲᐣ ᓴᑭᑌᐠ᙮

 9 ᐘᐍᓇᐦᑐᓇᐣ ᐊᑎᐟ ᑕᐦᔁᔦᐠ ᑫᐏᒋ ᓴᑭᒋᐸᑐᔭᐣ ᐁᑿ ᑫᒋᓇᐨ ᑲᑭᓇ ᐊᐏᔭᐠ ᑭᑎᐯᐣᒋᑫᐏᓂᐠ 
ᐅᑲᑭᑫᐣᑕᓇᐘᐣ ᐃᑵᓂᐘᐣ ᓴᑭᒋᐸᑐᐏᓇᐣ ᑲᐃᔑᑕᑿᑭᐣ᙮ ᐃᒪ ᑎᐯᐣᒋᑫᐏᓂᐠ, ᓇᑭᓇᑫ ᐱᑯ 
ᑲᑵᒋᒋᑲᑌᑭᐣ ᓇᑲᒋᑲᑌᐠ ᑲᐯᔓᐏᐣ ᐃᐍ ᐘᐍᓇᐦᒋᑫᐏᐣ ᑫᐏᒋ ᓴᑭᒋᐸᑐᓇᓂᐘᐠ ᐊᐸᑕᐠ ᑲᐃᔑ ᐅᓇᐦᑌᐠ᙮

 9 ᐅᓀᐣᑕᐣ ᐊᐣᑎ ᑫᑕᔑ ᒪᒪᐏᐡᑲᓂᐘᐠ ᐊᑿᒋᐠ ᐃᒪ ᑭᑲᐯᔓᐏᓂᐠ ᑭᑎᐯᐣᒋᑫᐏᓇᐠ ᑫᑕᔑ ᒪᒪᐏᐡᑲᐘᐨ 
ᑭᐡᐱᐣ ᐸᐸᔑᓴᑭᒋᐸᐦᐃᑎᐘᐨ ᐃᒪ ᑲᐯᔓᐏᓂᐠ᙮ ᑭᐡᐱᐣ ᑲᑭᓇ ᐊᐏᔭ ᑭᑫᐣᑕᐠ ᐃᒪ ᒋᑕᔑ ᒪᒪᐏᐡᑲᓂᐘᐠ, 
ᑲᑭᓇ ᐊᐏᔭᐠ ᐏᐸᐨ ᑕᑭᑭᑫᐣᑕᑯᓯᐘᐠ᙮

ᒪᒋᐸᐦᐃᐍᔭᐣ ᐃᒪ ᑭᑕᔑᑫᐏᓂᐠ ᐃᐍ ᐅᒋ ᑲᑭᒋᓭᐠ ᑫᑯᐣ

ᐊᑎᐟ ᑭᒋᒪᒋᓭᐏᓇᐣ, ᑐᑲᐣ ᑲᑭᒋ ᒧᐡᑲᐦᐊᐠ, ᓄᐱᒥᐠ ᑲᑭᒋ ᓴᑭᑌᐠ, ᐁᑿ ᑲᑭᒋ ᑭᐱᒋᓭᐠ ᐃᐡᑯᑌᐏᔭᑊ, ᑕᑭᐏᒋ

ᐃᓯᓭ ᒪᐘᐨ ᒋᐏᒋ ᑯᑕᑎᑿᐠ ᐃᓯᓭᐏᓇᐣ᙮ ᑭᐡᐱᐣ ᑭᒥᓄᔭᐏᐣ ᐅᒋᑯᑕᑎᑿᐠ, ᑕᔑᑫᐏᐣ ᐅᓂᑲᓂᑕᒪᑫᐠ

ᑭᑲᑭᑲᑵᒋᒥᑯᐠ ᒋᒪᒋᐍᐸᐦᐃᐍᔭᐣ ᓇᐣᑕ ᒋᓇᑲᑕᒪᐣ ᑭᑲᐯᔓᐏᐣ᙮ ᑭᐡᐱᐣ ᑲᑵᒋᒥᑯᔭᐣ ᒋᒪᒋᐍᐸᐦᐃᐍᔭᐣ, 

ᓇᐣᑕ ᐱᑯ ᐊᑎᐟ ᑎᐸᐦᐃᑲᓀᐦᓴᐣ ᑲᑕᐏᓭ ᒋᓇᐢᑲᒪᓂᐣ ᑫᑯᓇᐣ ᑲᓇᑕᐍᐣᑕᒪᐣ ᐁᑿ ᐊᐦᐱᐣ ᒋᒪᒐᔭᐣ᙮

ᒪᒋᐍᐸᐦᐃᐍᐏᓇᐣ ᐃᒪ ᐱᑿᒋᔭᐦᐃᐠ ᑭᐍᑎᓄᐠ ᐊᓂᔑᓂᓂᐏ ᑕᔑᑫᐏᓇᐣ ᓂᐦᑕ ᐃᓯᓭᐘᐣ ᒣᑿᐨ ᑲᓯᑿᐠ

ᐃᐍ ᐅᒋ ᑲᒧᐡᑲᐦᐊᐠ ᐁᑿ ᒣᑿᐨ ᑲᓂᐱᐠ ᓄᐱᒥᐠ ᑲᑭᒋ ᓴᓴᑭᑌᐠ ᑲᐱᒥᒋᓭᐠ ᒣᑿᐨ᙮ ᔕᑯᐨ, ᒥᔑᐣ ᑯᑕᑭᔭᐣ

ᑭᒋ ᐃᓯᓭᐏᓇᐣ ᑕᑭᐏᒋ ᐃᓯᓭ ᒋᒪᒋᐸᐦᐃᐍᓇᓂᐘᐠ ᐁᐃᔑᓇᑕᐍᐣᑕᑿᐠ ᒋᑐᒋᑲᑌᐠ᙮

• ᒪᒋᐸᐦᐃᐍᐏᐣ  ᐅᓇᔑᐍᐏᓇᐣ ᓂᐦᑕ ᐏᒋᑲᑌᐘᐣ ᐃᒪ ᐏᑕᒪᑫᐏᓂᐠ ᑕᔑᑫᐏᓂᐠ ᓇᑐᑕᒧᐏᓂᐠ ᐁᑿ 
ᒪᓯᓇᑌᐦᐢᒋᑲᓂᐠ ᑲᐃᔑᓇᑿᑭᐣ᙮ 

• ᒪᒋᐸᐦᐃᐍᐏᐣ  ᐅᓇᔑᐍᐏᓇᐣ ᑲᔦᐤ ᑕᑭᐏᒋ ᐏᒋᑲᑌ ᐃᑵᓂᐘᐠ ᑭᒋ ᐃᓯᓭᐏᓂᐠ ᐅᐱᒧᒋᑫᐠ ᐊᐏᔭᐠ ᐃᒪ ᑭᒋ 
ᐃᓯᓭᐏᑕᐸᓂᐠ ᑲᓱᑭᑕᑿᓂᓂᐠ ᑭᑐᐏᓂᓂ ᒋᔭᐸᒋᑐᐘᐨ᙮  

• ᒧᔕᐠ ᐱᒥᐣᔕᐦᐊᓂᐣ ᐏᑕᒪᑫᐏᓇᐣ ᐃᑵᓂᐘᐠ ᑕᔑᑫᐏᓂᐠ ᐅᓂᑲᓂᑕᒪᑫᐠ ᑲᐏᑕᒪᐏᑿ ᒋᒪᒋᐸᐦᐃᐍᔭᐣ᙮  
ᐃᐍ ᐅᒋ ᑭᒥᓄᔭᐏᐣ᙮ 

• ᒣᑿᐨ ᑲᐏᑕᒪᑯᔭᐣ ᒋᒪᒋᐍᐸᐦᐃᐍᔭᐣ, ᑭᑲᐏᑕᒪᑯ ᐊᐣᑎ ᑫᐃᔕᔭᐣ᙮ 

• ᓇᐣᑕ ᑭᑲᐃᔑᐣᔕᐦᐅᑯ ᐃᒪ ᑕᔑᑫᐏᓂᐠ ᒪᒋᐸᐦᐃᐍᐏᑲᒥᑯᐠ ᓇᐣᑕ ᑲᔦ ᐃᒪ ᑫᐏᒋ ᒪᒋᐸᐦᐃᐍᓇᓂᐘᐠ᙮  

2021



ᑲᑭᒋ ᒪᓂᓭᐠ ᑫᑯᐣ ᑫᐏᒋ ᐊᒍᓂᑲᑌᑭᐣ ᒪᒋᓭᐏᓇᐣ

ᑭᐡᐱᐣ ᑕᐏᓭᓭᐠ ᐁᑿ ᐁᑲ ᓇᐣᑕ ᒋᐃᑎᓇᓂᐘᐠ ᑐᒋᑲᑌᐠ ᐅᐍ, ᒷᔦ ᒪᒐᔭᐣ 
ᑭᑲᐯᔓᐏᓂᐠ:

 9 ᐏᓯᓂᐣ - ᓇᐣᑕ ᑭᓄᐍᐡ ᒥᓂᑯᐠ ᐃᓇᐘ ᒋᐃᓯᓭᐠ ᐃᐍ ᒋᑐᑕᒪᐣ᙮  

 9 ᑭᐱᑎᓂᐠ ᑲᑭᓇ ᑕᑲᐢᒋᑫᐏᓇᐠ, ᑕᐏᓂᑫᐏᓇᐣ ᐁᑿ ᑭᔑᓯᑫᐏ ᐱᒧᒋᑫᐏᓇᐣ ᐁᑿ ᑭᐸᐦᐊᐣ ᐃᐍ ᐳᑕᐘᓂᐠ 
ᐅᐦᑯᑕᑲᐣ᙮ 

 9 ᑭᐡᐱᐣ ᒪᒋᐸᐦᐃᐍᔭᐣ ᐃᒪ ᑭᑲᐯᔓᐏᓂᐠ ᑭᓄᐍᐡ ᓇᐘᐨ ᒣᑿᐨ ᑲᑕᑲᔭᐠ, ᒐᑲᔑᑲᐏᓇᐣ ᓂᐱ ᐃᒪ 
ᑲᐃᔑᐱᒥᒋᐘᐠ ᐱᒧᒋᑫᐏᓂᐠ᙮  ᑭᐸᐦᐊᐣ ᒪᔭᒼ ᓂᐱ ᑲᐏᒋᓭᐠ ᐁᑿ ᐊᐦᐱᐣ, ᒪᒋᑕᔭᐣ ᐃᐡᐱᒥᐠ 
ᐘᑲᐦᐃᑲᓂᐠ ᑕᐏᓇᓂᐣ ᑲᑭᓇ ᐅᒋᑲᐏᓂᑲᓇᐣ, ᒪᑯᓇᐣ ᑲᑕᔑᒥᓯᓇᓂᐘᐠ ᒥᔑᓂᐘ ᐁᑿ ᑕᐏᓇᐣ 
ᑲᐅᒋᓴᑭᒋᐘᐠ ᐃᒪ ᐊᓇᒥᐘᑲᐦᐃᑲᓂᐠ (ᑭᐡᐱᐣ ᐊᔭᐘᓀᐣ)᙮ ᓴᑭᑕᔑᑲᐏᓇᐣ ᑭᑭᔕᑲᒥᑌᐘᐳ ᐊᓯᐘᒋᑲᐣ 
ᒋᓇᐸᐱᑫᓇᒪᐣᓂᐱᐏᐅᓇᑭᔑᔭᑊ ᐃᒪ ᑭᔕᑲᒥᑌᐘᐳ ᐊᓯᐘᒋᑲᓂᐠ ᑲᐏᒋᓴᑭᑕᔑᑲᐏᐠ ᐁᑿ ᐃᐍ 
ᒋᓇᐱᑫᐢᑐᔭᐣ ᐃᒪ ᐊᓇᒼᓴᑲᐠ ᑲᐏᒋᓴᑭᑕᔑᑲᐏᐠ ᓂᐱ᙮ 

 9 ᑭᐡᐱᐣ ᒪᒋᐍᐸᐦᐃᐍᐘᓀᐣ ᐃᐍ ᐅᒋ ᐁᒧᐡᑲᐦᐊᐠ, ᐊᒍᑐᓇᐣ ᑫᑯᓇᐣ ᑲᑭᒋᓀᐣᑕᑿᑭᐣ ᐃᒪ ᐊᓇᒥᓴᑲᐠ ᑫᐏᒋ 
ᐊᒍᓭᐠ ᐃᐍ ᓂᐱᐏ ᓂᔑᐘᓇᒋᒋᑫᐏᐣ᙮ 

ᐊᐦᐱᑕᐡ ᐁᐏᑕᒪᑯᔭᐣ ᒋᒪᒋᐸᐦᐃᐍᔭᐣ, ᐅᑵᓂᐘᐣ ᑫᑯᓇᐣ ᑐᑕᓂᐣ: 

1. ᑫᒋᑲᑭᓇ ᐊᐏᔭᐠ ᐃᒪ ᑭᑎᐯᐣᒋᑫᐏᓂᐠ ᐅᑲᔭᓇᐘ “ᐅᑕᐱᐸᑢᐣ ᐁᑿ ᒪᒐᐣ” ᐸᐡᑵᐘᔑᓂ᙮

2. ᑭᑕᐦᐊᐣ ᓂᐱ ᐃᒪ ᒪᔭᒼ ᑲᐃᔑᒥᓯᐍ ᑭᐸᐦᐃᑲᑌᐠ᙮

3. ᐸᐦᑲᐱᑫᓇᓂᐣ ᑲᑭᓇ ᑫᑯᓇᐣ ᔕᑯᐨ ᐊᒥᐱᑯ ᑫᐃᔑ ᐊᓄᐦᑭᓭᐠ ᑭᑎᐡᑯᑌᐏᔭᐱᒼ (ᑭᐡᐱᐣ ᐁᐦᑕ ᐸᑲᐣ 
ᑲᐃᓂᑿᑵᐣ ᐃᒪ ᑭᑕᔑᑫᐏᓂᐠ ᐊᐏᔭᐠ) 

4. ᐊᑕᐍᓇᓂᐣ ᑲᑭᓇ ᐘᐡᑌᓂᑲᓇᐣ ᐁᑿ ᐊᐱᓴᑲᐦᐊᓂᐣ ᑲᑭᓇ ᐃᐡᑿᑌᒪᐣ ᐁᑿ ᐸᐸᐳᐏᓇᐣ ᒷᔦ ᒪᒐᔭᐣ᙮

5. ᐊᓂᔕᐣ ᐃᒪ ᑫᐏᒋ ᒪᒋᐸᐦᐃᐍᔭᐣ᙮

ᑐᑕᒧᐏᓇᐣ ᐏᑕᒪᑫᐏᓇᐣ:

 9 ᑫᒋᓇᐨ ᑿᔭᐠ ᒪᑭᓯᓇᐣ ᐁᑿ ᐏᓇᒋᑲᓇᐣ ᑭᑭᐡᑲᐣ ᐃᐍ ᑲᐃᔑᐍᐸᐠ ᐊᑿᒋᐠ᙮

 9 ᐏᒋᐦᐃᐠ ᑲᐏᒋᐏᒋᔭᒪᑢ ᓇᑕᐍᐣᑕᒧᐘᑵᐣ ᒋᐏᒋᐦᐊᑲᓄᐘᐨ ᒪᒋᐸᐦᐃᐍᐘᐨ᙮

 9 ᐃᑵᓂᐘᐣ ᐁᐦᑕ ᐊᐸᒋᑐᐠ ᑫᔭᓂᔕᓂᐘᐠ ᑲᑭᔑ ᐘᐍᓇᐦᑐᐘᐨ ᑕᔑᑫᐏᓂᐠ ᐅᓂᑲᓂᑕᒪᑫᐠ ᐁᔭᓂᒪᒐᔭᐣ᙮ 
ᑲᑵᑕᑵᐡᑲᔭᐣ ᑭᑲᑭᐏᒋ ᐃᔓᓂᑯᐣ ᐃᐍ ᑲᐃᔑᑯᑕᑌᐣᑕᑿᐠ ᓇᐣᑕ ᒥᑲᓇ ᐁᑭᐱᐡᑲᐠ᙮

 9 ᑭᐡᐱᐣ ᐊᔭᐘᑵᐣ ᑭᑎᐯᐣᒋᑫᐏᓂᐠ ᐊᐏᔭᐠ ᓇᐣᑕ ᑭᑐᑌᒪᐠ ᐁᑲᑎᑯᓂᐘᐨ ᓇᐣᑕ ᐁᑭᐣᑕᐏ 
ᓇᓇᑕᐍᐣᒋᑫᐊᐨ ᑌᑎᐸᐦᐃ ᐃᒪ ᒣᑿᐨ ᐁᐃᓇᔑᐘᓂᑯᔭᐣ ᒋᒪᒋᐸᐦᐃᐍᔭᐣ, ᑫᒋᓇᐨ ᐏᑕᒪᐏᐠ ᑭᒋ ᐃᓯᓭᐏᓂᐠ 
ᐅᑕᓄᐦᑭᐠ/ᑕᔑᑫᐏᓂᐠ ᐅᓂᑲᓂᑕᒪᑫᐠ᙮ ᐏᑕᒪᐏᐠ ᐊᐣᑎ ᐁᑕᔑᑲᑎᑯᓂᐘᐨ ᐁᑿ ᐊᐘᓀᓇᐠ ᐁᔭᐘᐨ 
ᐃᒪ ᑲᑎᑯᓄᑲᐯᔓᐏᓂᐠ᙮ ᑭᐡᐱᐣ ᐁᑭᑐᑕᒪᐣ, ᑲᓄᔑᐠ ᐃᒪ ᑲᑲᑎᑯᓂᐘᐨ ᐃᐍ ᒪᒋᑭᑐᐏᓂᐠ, ᐏᑕᒪᐏᐠ 
ᑭᑎᐯᐣᒋᑫᐏᓂᐠ ᐊᐏᔭᐠ ᓇᐣᑕ ᑭᑐᑌᒪᐠ ᐁᐃᓇᔑᐍᓇᓂᐘᐠ ᒋᒪᒋᐸᐦᐃᐍᓇᓂᐘᐠ᙮

2021



ᑲᑭᒋ ᒪᓂᓭᐠ ᑫᑯᐣ ᑫᐏᒋ ᐊᒍᓂᑲᑌᑭᐣ ᒪᒋᓭᐏᓇᐣ

ᐱᒥᓭᐏᓂᐠ ᑲᐏᒋᒪᒋᐍᐸᐦᐃᐍᓇᓂᐘᐠ
ᐁᐡᑲᒼ ᐃᓯᓭ, ᓇᑕᐍᐣᑕᑿᐣ ᒋᒪᒋᐍᐸᐦᐃᐍᓇᓂᐘᐠ ᐱᒥᓭᐏᓂᐠ ᐃᒪ ᒋᔕᓂᐘᐠ ᑲᐃᔑᑲᓇᐍᓂᒥᑎᓇᓂᐘᐠ ᐸᑲᐣ 
ᑕᔑᑫᐏᓂᐠ᙮ 

 9 ᐱᑐᐣ “ᐅᑕᐱᐸᑢᐣ ᐁᑿ ᒪᒐᐣ” ᑭᐸᐡᑵᐘᐡ᙮ ᒪᔭᒼ ᑲᐃᔚᐏᑕᒪᑫᒪᑲᐠ ᑫᐃᔑ ᑿᔭᑎᓂᑲᐊᑌᐠ ᐃᐍ 
“ᐅᑕᐱᐸᑢᐣ ᐁᑿ ᒪᒐᐣ” ᑭᐸᐡᑵᐘᐡ ᐃᒪ ᐱᑿᒋᔭᐦᐃᐠ, ᑭᐍᑎᓄᐠ ᐊᓂᔑᓂᓂᐏ ᑕᔑᑫᐏᓂᐠ ᑕᑭᒥᐦᑭᑲᑌ 
ᐅᒪ ᓇᔑᔭᐦᐃᐠ᙮

 9 ᐃᐍ ᐱᒥᓭᐏᐣ ᑲᔭᐸᑕᐠ ᒪᒋᐸᐦᐃᐍᐏᓂᐠ ᑎᐱᑕᓱᒥᓂᑯᐠ ᐱᑯ ᐁᐦᑕ ᑕᑭᐱᒪᐦᐅᑕᓱᒪᑲᐠᐣ ᐁᑿ 
ᓂᐦᑕ ᐃᓯᓭᓂ ᐁᑲ ᒋᑭᐳᐢᑐᐘᒋᐣ ᑫᑯᓇᐣ ᑲᐱᒧᒋᑲᑌᑭᐣ ᐃᒪ ᑲᐃᔑ ᐊᐱᓇᓂᐘᐠ ᐱᒋᐱᒥᓭᐏᓂᐠ᙮  
ᐅᒪᒋᐸᐦᐃᐍᐏᓂᐘᐠ ᑲᐏᒋᒪᒐᐘᐨ ᐃᒪ, ᐁᑿ ᑲᑭᐍᐘᐨ ᐅᑕᔑᑫᐏᓂᐘᐠ, ᐸᑭᑎᓇᑲᓄᐘᐠ ᓇᐣᑕ ᐱᑯ 
ᓂᒥᑕᓇ ᑲᔭᐱᒋᓂᑿᐠ ᒥᓂᑯᐠ᙮ ᒪᐡᑭᑭᐏ ᐏᒋᐦᐃᐍᐏ ᐊᐸᒋᒋᑲᓇᐣ ᑲᔭᐸᒋᑐᐘᐨ ᐅᒪᒋᐸᐦᐃᐍᐏᓂᐘᐠ, 
ᑐᑲᐣ ᐱᒥᐡᑲᐏ ᑌᓴᐳᐏᓇᐣ, ᑲᐏᐣ ᐃᑵᓂᐘᐣ ᒋᐊᑭᒋᑲᑌᑭᐣ ᐃᒪ᙮ 

